
Akureyri, 14. febrúar 2023
2022070337 09-101

Efni:  Breyting á deiliskipulagi Krákustígs 1 – umsögn um athugasemdir

Grenndarkynningu tillögu að breytingu á deiliskipulagi Norður-Brekku, neðri hluta vegna breytinga 
á lóðarmörkum Krákustígs 1 (áður Oddeyrargötu 4B) lauk þann 20. janúar sl. Tvær athugasemdir 
bárust. Eftirfarandi er umsögn um efnisatriði athugasemda.

Athugasemd Ólafs Rúnars Ólafssonar hrl. f.h. Einars Ólafs Einarssonar kt. xxxxxx-xxxx og 
Perlu Fanndal kt. xxxxxx-xxxx.

Athugasemd 1:

Skipulagsstjóri ráðlagði kaupendum Krákustígs 1 (áður Oddeyrargata 4B) að sækja um 
stækkun lóðar og formaður skipulagsráðs sagði að það væri formsatriði að ganga frá nýjum 
lóðarleigusamningi. Var þetta ferli óþarft þar sem lóðarskikinn sem sótt var um alltaf hluti 
af lóðinni. 

Umsögn:

Ekki er rétt að lóðarskikinn sem sótt var um hafi alltaf verið hluti af lóðinni þar sem aldrei 
hefur verið gefinn út lóðarsamningur fyrir lóðinni. Eins og fram kemur í athugasemd 
sýslumanns á kaupsamningi er húseignin án lóðarréttinda, sbr. eftirfarandi afrit:

Þá liggur hvergi fyrir að formaður skipulagsráðs hafi sagt að það væri formsatriði að ganga 
frá nýjum lóðarleigusamningi.

Athugasemd 2: 

Lóð Krákustígs 1 er 360 m2 samkvæmt fasteignaskrá, gildandi deiliskipulagi og mæliblaði 
síðan 1978 og hefur verið greitt af skikanum sem um ræðir lóðarleiga síðan 1957. Er því 
ótækt að minnka lóðina vegna hagsmuna eigenda Krabbastígs 4. 

Umsögn:

Það er rétt að lóðin er skráð 360 m2 samkvæmt fasteignaskrá og í gildandi deiliskipulagi en 
umræddur uppdráttur frá 1978 er ekki formlegt mæliblað. Á uppdrættinum sem vistaður er 
í skjalasafni Akureyrarbæjar má sjá að lóðin er afmörkuð með brotalínum en ekki heilum 
línum eins og aðrar lóðir á svæðinu.

Þá sýna flest önnur mæliblöð/uppdrættir af umræddu svæði eingöngu afmörkun bygginga 
en ekki lóðar. 
Hér að neðan má t.a.m. líta afrit af mæliblaði nr. 643.1 þar sem sjá má að byggingar á 
Krákustíg 1 eru afmarkaðar án lóðar.



.

Athugasemd 3

Íbúar Krabbastígs 4 hafa aðgengi frá þeirri götu er fasteign þeirra tilheyrir og í 
eignaskiptayfirlýsingu er þess hvergi getið að aðgengi sé í gegnum Krákustíg 1.

Umsögn:

Það er rétt að hvorki í lóðarleigusamningi né eignaskiptayfirlýsingu fyrir Krabbastíg 4 kemur 
fram að aðgengi sé að lóðinni frá Krákustíg. 

Athugasemd 4

Eigendur Krabbastígs hafa haldið því fram að þau eigi skikann sem tilheyrir Krákustíg 1 og 
eigendur Oddeyrargötu 4 hafi nýlega keypt. Ótækt er að Akureyrarbær framkvæmi 
eignaupptöku á þessum skika og tilgreini hann sem opið svæði þegar hann nýtist engum 
nema eigendum Krabbastígs 4 og eina markmiðið er að veita þeim aðgengi um svæðið.

Umsögn:

Það er rétt að markmið deiliskipulagsbreytingar er að útbúa aðgengi að lóð Krabbastígs 4 
en ekki er um eignaupptöku að ræða þar sem enginn lóðarsamningur er í gildi um 
viðkomandi svæði og hefur aldrei verið. Á sínum tíma var veitt stöðuleyfi til 10 ára fyrir 
byggingu verkstæðis og geymsluhúss úr timbri á þessum stað en formleg lóðarréttindi hafa 
aldrei fylgt húsinu. Í leyfinu sem gefið var út 6. mars 1957 er sérstaklega tilgreint að það sé 
ekki framseljanlegt nema á milli tiltekinna aðila, þ.e. Tryggva Kristjánssonar og Kristjáns 
Tryggvasonar og því má draga í efa að kaupsamningur um sölu hússins árið 2022 sé 
löglegur, sbr. eftirfarandi afrit af leyfinu.





Athugasemd 5

Rök eigenda Krabbastígs 4 um að aðgengið sé nauðsynlegt til að koma við hjólastólaðgengi 
og til að koma fyrir rafhleðslustöð á ekki við. 

Umsögn:

Skipulagsráð samþykkti að lóð Krákustígs 1 yrði minnkuð til að koma fyrir aðgengi að lóð 
Krabbastígs 4 en umrætt svæði verður ekki hluti af þeirri lóð heldur opið svæði í eigu 
Akureyrarbæjar. Umrætt svæði verður því ekki skilgreint sem sérstakt bílastæði fyrir 
Krabbastíg 4 og þar verður ekki heimilt að setja upp hleðslustöð í einkaeigu. Ekki er 
sérstaklega gert ráð fyrir hjólastólaaðgengi á þessu svæði.

Athugasemd 6

Mikill hæðarmunur er frá húsi að göngustíg sem felur í sér mikinn kostnað svo húsið verði 
ekki fyrir skemmdum og skerðir jafnframt notin af Krákustíg 1. Verður stígur í um 150 cm 
fjarlægð frá vegg hússins.

Umsögn:

Víða á Akureyri er töluverður hæðarmunur milli lóða og jafnvel innan lóða. Fjölmargir 
möguleikar eru til frágangs í slíkum tilvikum. Hið rétta er að fjarlægð göngustígar frá húsi 
verður nær 350 cm en 150 cm eins og fram kemur í athugasemd og mun sú fjarlægð gefa 
talsverðan sveigjanleika varðandi frágang. 

Athugasemd 7

Umræddur skiki virðist vera um 24 fermetrar útmældur á loftmynd en ekki 36 fermetrar 
eins og fram kemur í breytingunni. 

Umsögn:

Samkvæmt gögnum skipulagsráðgjafa sem sér um afmörkun lóðarinnar með nákvæmum 
hætti er minnkun lóðarinnar 36 m2 en ekki 24 m2. 

Athugasemd 8

Markmið skipulagsbreytingarinnar er ekki skýrt og verið er að mismuna lóðarhöfum á 
svæðinu og hagsmunir eigenda Krabbastígs 4 teknir fram yfir hagsmuni eigenda Krákustígs 
1.

Umsögn:

Í deiliskipulagsbreytingunni kemur skýrt fram að markmið hennar sé að útbúa aðgengi frá 
lóð Krabbastígs 4 að Krákustíg. Að mati skipulagsráðs er ekki verið að mismuna lóðarhöfum 
þar sem umrætt svæði hefur verið nýtt sem aðgengi að lóðinni í langan tíma og fyrir liggur 



sbr. ofangreint að eigendur mannvirkis á Krákustíg 1 eru ekki með lóðarréttindi á þessu 
svæði og hafa aldrei haft. 

Athugasemd 9

Er bent á að skipulagsstjóri hafi tjáð þeim að Akureyrarbær ætli ekki að koma að frágangi 
þessa opna svæðis eða göngustíg og líklegt er að ágreiningur skapist um notkun svæðisins. 
Eru eigendur Krákustígs mótfallnir því að svæðið sé notað sem bílastæði og mótmæla hvers 
kyns bílaumferð þar.

Umsögn:

Ekkert hefur verið ákveðið um frágang svæðisins en í ljósi þess að svæðið hefur verið notað 
sem aðgengi að lóð Krabbastígs 4 í langan tíma í því horfi sem það er í dag er ekki talin þörf 
á umtalsverðum framkvæmdum af hálfu Akureyrarbæjar. Ef hinsvegar eigendur Krákustígs 
1 hafa uppi áform um framkvæmdir sem breyta núverandi ástandi svæðisins þá munu þær 
framkvæmdir verða á ábyrgð eigenda. Hafi slíkar framkvæmdir áhrif á t.d. hæðarsetningu 
og frágang á lóðarmörkum þarf til þess leyfi frá Akureyrarbæ. Bent er á að kaupendur að 
Krákustíg 1 hafa verið búsettir í Oddeyrargötu 4 í nokkurn tíma og má því gera ráð fyrir að 
þeim hafi verið ljóst að umrætt svæði hafi verið nýtt sem bæði aðgengi og bílastæði þegar 
kaupsamningur fyrir Krákustíg 1 var gerður. 

Athugasemd 10

Eigendur Krákustígs 1 telja að Akureyrarbæ beri skylda til að gera lóðarleigusamning í 
samræmi við gildandi deiliskipulag. Einnig er bent á að skv. lögfræðiáliti dagsett 2. 
nóvember 2022 sem Akureyrarbær aflaði að þá ber að endurnýja lóðarleigusamninga nema 
málefnalegar forsendur bendi til annars. 

Umsögn:

Eins og fram hefur komið hefur lóðarleigusamningur aldrei verið í gildi og því er ekki um 
endurnýjun á samningi að ræða heldur ákvörðun um hvort gera eigi lóðarleigusamning í 
samræmi við deiliskipulag. Að mati skipulagsráðs eru skýrar málefnalegar ástæður fyrir því 
að breyta fyrirhugaðri afmörkun Krákustígs 1 til að heimila aðgengi að lóð Krabbastígs 4 til 
samræmis við raunverulega notkun svæðisins til langs tíma. Ekki er rétt að verið sé að 
minnka lóð sem afmörkuð var árið 1957 þar sem í fyrirliggjandi gögnum kemur skýrt fram 
að mannvirkin eiga engin lóðarréttindi og formlegri afmörkun hefur aldrei verið þinglýst. Í 
samþykkt fyrir stöðuleyfi til 10 ára kemur ekkert fram um afmörkun lóðar enda var þá ekki 
gert ráð fyrir að húsið fengi að standa lengur en þessi 10 ár. 

Athugasemd 11

Er því mótmælt að breytingin teljist óveruleg.

Umsögn:



Að mati skipulagsráðs er um óverulega breytingu á deiliskipulagi að ræða þar sem 
breytingin hefur áhrif á fáa hagsmunaaðila, varðar eingöngu afmörkun lóðarmarka einnar 
lóðar og er í samræmi við núverandi notkun svæðisins. Hefur breytingin því hvorki áhrif á 
notkun, nýtingarhlutfall, útlit eða form viðkomandi svæðis sbr. ákvæði 2. mgr. 43. gr. 
skipulagsaga nr. 123/2010.

Athugasemd 12

Er skorað á Akureyrarbæ að notkun skikans fyrir bílaumferð verði hætt, nái breytingin fram 
að ganga.

Umsögn:

Eins og fram kemur á skipulagsuppdrætti er svæðið ekki skilgreint sem bílastæði.

Athugasemd 13

Hvergi er að finna í fyrirliggjandi gögnum nein fyrirheit, lýsingar eða skilmála sem gefa til 
kynna að eigendur neðri hæðar Krabbastígs 4 hafi mátt hafa væntar, hvorki réttmætar né 
óréttmætar, um óheft aðgengi að fasteign sinni frá annarri götu en Krabbastíg 4.

Umsögn:

Eins og áður hefur verið bent á er ekkert í lóðarleigusamningi eða eignaskiptasamningi 
Krabbastígs 4 varðandi aðgengi að lóðinni frá Krákustíg. Aftur á móti liggur fyrir að þarna 
hefur verið aðgengi að lóðinni í langan tíma og er það mat skipulagsráðs að það eigi að 
formgera. 

Varðandi fordæmi má benda á að hús á lóðum Munkaþverárstræti 18, 20 og 22 eiga öll 
aðgengi að tveimur götum, þ.e. götuna sem þau standa við og Krákustíg. Er því ekki 
óeðlilegt að Krabbastígur 4 eigi einnig aðgengi að götunni til samræmis við raunverulega 
nýtingu til langs tíma.

Athugasemd 14

Eigendur Krákustígs 1 hafa réttmætar kröfur um að í kringum húsið verði afmörkuð lóð í 
samræmi við lóðarblöð og opinbera uppdrætti sem til eru. Fyrirhuguð minnkun lóðar felur í 
sér að þrengt er að húseigninni og umferð um stíginn mun leiða til þess að innsýn verði inn í 
húsnæðið auk fyrirsjáanlegra vandamála vegna yfirborðsvatns og snjósöfnunar. 

Umsögn:

Eins og áður hefur komið fram liggur ekki fyrir formlegt lóðablað/mæliblað fyrir lóð 
Krákustígs 1 þó svo að lóðin sé afmörkuð með ákveðnum hætti í deiliskipulagi enda hefur 
lóðarsamningur aldrei verið gerður fyrir lóðina. Varðandi áhrif innsýnar á notkun hússins þá 
er húsið í dag skráð sem smíðaverkstæði og ekki liggja fyrir nein leyfi ti þess að breyta 
notkun þess. Þar sem ekki eru fyrirhugaðar breytingar á svæðinu þar sem aðkoman er í dag 



er ekki talið að breyting á afmörkun lóðar hafi áhrif á vandamál varðandi yfirborðsvatn og 
snjósöfnun. Sjá einnig svar við athugasemd 8.

Athugasemd Öldu H. Kristjánsdóttur og Gísla F. Ármannssonar 

Ég, Alda Hrönn Kristjánsdóttir og Gísli Freyr Ármannsson, fengum grenndarkynningu 
varðandi breytingu á lóð Oddeyrargötu 4B/Krákustíg 1.

Við lýsum okkur algjörlega mótfallin þessarri breytingu. 

Ég, Alda Hrönn, erfi húsið og lóð eftir föður minn. Þegar hann byggir húsið er lóðin 
afmörkuð af Oddeyrargötu 4, Krabbastíg 4, Munkaþverárstræti 18 og Krákustígs. Ekkert 
stæði var á lóðinni.

Þó svo íbúar Krabbastígs 4 hafi gengið yfir lóðina okkar þá höfum við ekki amast við því. Það 
er þó alls ekki svo að við höfum verið sátt við það eða nokkurn tímann gefið okkar 
samþykki. Við vorum til dæmis ekki spurð þegar nýrri möl var sturtað í stíginn fyrir 
einhverju síðan.

Af umræddum landskika höfum við greitt lóðarleigu samviskusamlega og töldum engan 
vafa leika á afmörkun lóðarinnar né hver ætti hana.

Að endingu vil ég ítreka það að við erum algjörlega mótfallinn þessarri breyingu og finnst 
illa farið með nýja eigendur fasteignarinnar og vera Akureyrarbæ til skammar.

Umsögn:

Á sínum tíma var veitt 10 ára stöðuleyfi fyrir byggingu verkstæðis og geymsluhúss úr timbri 
á þessum stað en formleg lóðarréttindi hafa aldrei fylgt húsinu. Í leyfinu sem gefið var út 6. 
mars 1957 er sérstaklega tilgreint að það sé ekki framseljanlegt nema á milli ákveðinna 
aðila, Tryggva Kristjánssonar og Kristjáns Tryggvasonar, og því má draga lögmæti 
kaupsamnings um sölu hússins árið 2022 í efa, sbr. eftirfarandi afrit af leyfinu:



Lóðarleigusamningur hefur aldrei verið gefinn út fyrir þessa lóð og eins og kemur fram í 
athugasemd sýslumanns á kaupsamningi er húseignin án lóðarréttinda, sbr. eftirfarandi 
afrit:

